Elorri,

zugaitz da ta sasi.
Arantzazu elorri,
arkaitz ta lan gorri.

Arri eta iraurri,
beetik asi ta gora,
begitu ormari.

—QGaztelu,
jauregi?—

Emen etxe santua,
berebiziko ontzi,
boga-bogan beti,
ekaitz eta ugarri,
gorako itxasoz gora
igon eta jagi,

Jaungoikotarren tresna-

marifelen burdi.

Ario txokoari,
zantzoa lurrari.
Betiko itxas gaifiean,
elorri ta arrandi,
Arantzazu barria
orratx munduari
—geuretar et’orotar—,
ur aunditan, aundi.

[ELORRI]

Ebanjelari deia
adarrak aldarri:
“Goian dago portua
atseden ta aberri.
Jarri oifiok arrian,
eskuok ekarri;

urten gorako ontzira
bizkor eta alaiki.

Irripar, abegi,
bideko pozgarri,
Erregeren ontzian
Erregin bidari:
Andra eder Mari,
zuzen-orratz argi,
arrizko ontzi santuko
lema-zain ta begi.”

Arri eta iraurri,

—gaztelu,
jauregi?—

ikusi ontzi tinka,
torreok ikusi:

altuan eregi,

indar eta ausardi,
mundu zabal guztiai
barrion irrintzi.



